
GOUVÈNÈ CUOMO ANONSE FINGER LAKES AK LAKE GEORGE TE DEZIYEN KÒM PREMYE DESTINASYON 

BÒ LAK  

 

Yahoo deziyen Finger Lakes ak Lake George nan New York kòm vakans bò lak ki bon nan tout sans! 

 

Gouvènè Andrew M. Cuomo te anonse jodi a Yahoo! te nonmen Finger Lakes ak Lake George kòm 

“Vakans bò dlo ki bon nan tout sans.” Sit sa yo te prezante bò kote destinasyon vakans selèb nan monn 

lan tankou Lak Jenèv nan peyi Swis, Lak Como nan peyi Itali ak Lak Kilarney nan peyi Ilann.  

 

“Tout Nouyòkè konnen Finger Lakes ak Lake George se trezò touristik, epitou nou fyè pou wè bote 

natirèl yo rekonèt onivo entènasyonal,”  te deklare Gouvènè Cuomo. “M ap konsantre m sou stimilasyon 

sektè touris Eta a, ki se yon motè enpòtan pou kwasans ekonomik. Anons sa pwouve ankò efò nou yo ap 

rapòte, kreye nouvo djòb epi mete pwojektè sou tou sa Empire State la genyen pou l ofri.”  

 

Finger Lakes yo te rekoni pou plis pase 100 antrepriz diven li yo ki aliyen sou bò kòt 11 lak li yo, vizit 

antrepriz diven, bèl vilaj Skaneateles la, Corning Glass Museum, ak Watkins Glen State Park, kote ou ka 

monte pase 19 chit dlo. Lake George te rekoni pou aspè plezi familyal magazen souvni lokal yo, magazen 

faktori, ak magazen karamèl ak tou fò lokal Fort William Henry ak Fort Ticonderoga, fanmi yo ka vizite. 

Ou kapab jwenn lis konplè ak lòt enfòmasyon sou  http://travel.yahoo.com/blogs/compass/lakeside-

vacations-170410748.html.  

 

Depi li te pran fonksyon, Gouvènè Cuomo te mete sou pye yon seri inisyativ pou stimile touris nan tout 

eta a, san bliye lansman nouvo kanpay maketing ak piblisite pou prezante anpil atou ak atraksyon Eta 

New York. Antanke senkyèm sektè ki anplwaye plis moun nan New York, touris te sipòte 694.000 djòb 

epi te jenere $16,6 milya nan salè nan lane 2011. Nan sèl ane sa, Empire State la te resevwa  yon total 

202 milyon vizitè, yon ogmantasyon 8,3% depi ane anvan an, ak 76,2 milyon vizitè nan nwit. Sa te bay 

$53,9 milya nan depans touris dirèk ak $6,9 milya nan revni enpo eta ak lokal. Pou chita siksè sa yo epi 

kontinye stimile touris ak kreye djòb, Gouvènè a te anonse lotre jou plizyè nouvo inisyativ pou mete 

pwojektè sou bote natirèl Eta a ak opòtinite rekreyasyon yo epi atire vizitè nan Upstate New York, ak tou 

Market NY ak Taste-NY, pou fè pwomosyon pwodui  “ki fèt nan New York” (made in New York). 

Gouvènè Cuomo te anonse plan li tou pou òganize premye Somè sou Touris Eta New York pou tande 

pwopozisyon lidè sektè a, pwopriyetè biznis ak lòt pati konsène pou ede garanti sektè touris la ap 

kontinye devlope epi kreye travay nan New York. Pou plis enfòmasyon, ale sou: 

http://www.governor.ny.gov/press/05012013-nys-first-tourism-summit 

 

Empire State Development (ESD) se ajans devlopman ekonomik prensipal New York (www.esd.ny.gov). 

Misyon ESD se pou ankouraje yon ekonomi ki fò ak pwospè, ankouraje kreyasyon nouvo djòb ak 

opòtinite ekonomik, ogmante revni pou Eta a ak minisipalite li yo, epi pou fè ekonomi lokal yo vin estab 

ak divèsifye. Avèk itilizasyon lajan prete yo, sibvansyon, kredi fiskal ak lòt fòm bourad lajan, ESD ap fè 

efò pou amelyore envestisman biznis prive ak kwasans pou sipòte kreyasyon djòb, epitou pou sipòte 

kominote pwospè yo nan Eta New York. ESD se ajans administratif prensipal k ap sipèvize Konsèy 

Devlopman Ekonomik Rejyonal Gouvènè Cuomo ak maketing mak touris ikonik “I Love NY” Eta a. Pou 

jwenn plis enfòmasyon sou Konsèy Rejyonal yo ak Empire State Development, ale sou Entènèt nan 

sitwèb www.nyworks.ny.gov ak www.esd.ny.gov. 

